
Обязатэкз, 
ХУСАНКАЙ АКАДЕМИЙ! 

Поэзипе 
поэтсем ҫинчен 

Сӑвӑлла ҫыру (эпистола) уйрӑм жанр пек чи малтан антика поэзийӗнче 
тӗл пулать (Гораций, Овидий), кайран вӑтам ӗмӗрсенче тэта Чӗрӗлӳ тапхӑр-
ӗнче ҫӗнӗ Европа чӗлхисемпе те аталанать. Вырӑс поэзийӗнче Сумароков, 
Жуковский, Пушкин тата ытти сӑвӑҫа та сӑвӑлла ҫыру тӗслӗхӗсем ӑсталанӑ. 
Ҫак жанрӑн тӗп уйрӑмлӑхӗ - автор ятарлӑ ҫын ячӗпе сӑмах тытни, хӑш-пӗр 
чухне адресат пӗр-пӗр ушкӑн та пулма пултарать е пӗтём тӑван халӑх. 

Петёр Хусанкай сӑвӑлла ҫыру жанрӗпе 20-30-мӗш ҫулсенче час-час усӑ 
курать. Поэт унта хӑй ҫинчен, хӑйӗн поэзири тивӗҫӗпе вырӑнӗ пирки шухӑш-
лать, литературӑри лару-тӑрӑва, унӑн ҫитӗнӗвӗсене хак парать, юлташ-еӑвӑҫ-
сенчен шӳтлесе тӑрӑхлать е кӑштах кулса илет. П.Хусанкай сӑвӑлла ҫырӑв-
ӗсенче чӑваш сӑмахӗн малашлӑхӗ пирки те ӗмӗтленет. 

Эп хам та халь, пӑртак пуҫа йӑтсассӑн, 
Йӗрес пек ӳкӗтлетӗп хама хам: 
Илтетни эс - мӗскер юрлать ав масса, 
Куратни эс - ялав илемӗ кам? 

(«Ку чух поэт пулмашкӑн йывӑр мар-тӑр...», 1927) 
Мӗнле чӗлхепе, кам сӑвви-юррипе 
Тӗнче янӑрӑвне ӗнеретпӗр малтан? 

(Ҫыру, 1934) 
П.Хусанкайӑн ҫав тапхӑрта сӑвӑлла ҫыру хурӑмӗпе хайланӑ паллӑрах 

текстсем ҫаксем пулаҫҫӗ: «Тӗппи курки» (Ваҫанккапа Титова) - 1927, «Ҫурхи 
октавӑсем» (1928), «Тӗлӗнмелле тӗлӗк» (1930-1931), Г.Т.Алентее (1931), 
«Кӗли Кӗркурине» (1931), «Чӑваш калавҫине - Петӗр ывӑлне Мӗтри Юмана 

«вак буржуалла» сӑвӑҫран Хусанкайран - уҫӑ ҫыру (1930), «Хупӑ ҫыру» 
(1931), «Кӗрхи кӗреке» (1932). Вӗсенчен чӑваш сӑмахлӑхӗнче хӑвӑрт сарӑлнӑ 
тата палӑрса юлнӑ хайлав «Шелепийӗн шерепи» (1936) уйрӑлса тӑрать. Кун-
ти персонажсем 30-мӗш ҫулсенчи чӑваш ҫыравсисем (пурте тенӗ пек), каш-
нинпе автор «паллаштарать», вара кӗске характеристика е сӗнӳ парать. Хай
лав тӗллевне палӑртса П.Хусанкай ӑна хушма ят та парать («Писательсемпе 
поэтсен парачӗ»). 

Халӗ эпир «Тӑван Атӑл» вулаканне ҫак поэмӑн чи малтанхи вариантне 
сӗнетпӗр. Вӑл 1936 ҫулта «Канаш» хаҫатра №113 (4324) кун ҫути курнӑ. 

Атнер Хусанкай 


